
Na osnovu člana 16. stav 2. Zakona o Vladi Zeničko-dobojskog kantona - Prečišćeni 
tekst  („Službene  novine  Zeničko-dobojskog  kantona”,  broj:  7/10  i  3/23),  a  u  skladu  sa 
Programom utroška sredstava Ministarstva zdravstva na poziciji „Kapitalni transferi drugim 
nivoima vlasti  –  za  zdravstvo“  –  Izvor  10  Budžeta  Zeničko-dobojskog kantona  za  2026. 
godinu  („Službene  novine  Zeničko-dobojskog  kantona”,  broj:  13/26), na  prijedlog 
Ministarstva  zdravstva,  Vlada  Zeničko-dobojskog  kantona,  na  149.  sjednici,  održanoj 
16.10.2026. godine,  d o n o s i

O D L U K U
o odobravanju sredstava JU Kantonalna bolnica Zenica za nabavku usluge – Izrada studije 
izvodljivosti, investicionog i poslovnog plana, idejnog rješenja idejnog projekta nove bolnice

Član 1.
(Predmet)

(1) Odobravaju se sredstva JU Kantonalna bolnica Zenica u iznosu od 990.159,00 KM 
(slovima: devetstotinadevedesethiljadastotinupedesetdevet konvertibilnih maraka) za nabavku 
usluge – Izrada studije izvodljivosti, investicionog i poslovnog plana, idejnog rješenja idejnog 
projekta nove bolnice.

(2) Odobrena sredstva odnose se na realizaciju Ugovora o nabavci usluga, broj: 30-04-
2885/26 od 07.04.2026. godine, koji je zaključen između JU Kantonalna bolnica Zenica i 
grupe ponuđača: „ROUTING“ d.o.o. Banja Luka i „ETAS“ d.o.o. Sarajevo.

Član 2.
(Analitička konta)

(1) Sredstva  iz člana 1. stav (1) ove odluke isplatit će se iz Budžeta Zeničko-dobojskog 
kantona  za  2026.  godinu („Službene novine  Zeničko-dobojskog kantona”,  broj:  24/25,  5/26 i 
19/26) sa razdjela 21 - Ministarstvo zdravstva, budžetska organizacija 01, potrošačka jedinica 
0001, ekonomski kod 615100, pozicija „Kapitalni transferi drugim nivoima vlasti - za zdravstvo”.

(2) Sredstva odobrena odlukom će se transferisati na žiro-račun JU Kantonalna bolnica 
Zenica, broj: 1413065320342488 otvoren kod BBI banke na osnovu odluke, a u skladu sa 
Ugovorom iz člana 1. stav (2) ove odluke, sljedećom dinamikom:

a) iznos od 594.095,40 KM (slovima:  petstotinadevedesetčetirihiljadedevedesetpet i 
40/100 konvertibilnih maraka) po donošenju odluke i 

b) iznos od 396.063,60 KM (slovima: tristotinedevedesetšesthiljadašezdesettri i 60/100 
konvertibilnih maraka) u decembru 2026. godine.
 

Član 3.
(Provođenje Odluke)

Za provođenje ove odluke zadužuju se Ministarstvo zdravstva, Ministarstvo finansija i 
JU Kantonalna bolnica Zenica, svako u okviru svoje nadležnosti.

Član 4.
(Izvještavanje)

(1) Obavezuje se JU Kantonalna bolnica Zenica da izvijesti Ministarstvo zdravstva o 
namjenskom utrošku  sredstava  dostavljanjem avansne  fakture  i  fakture  izdate  po  osnovu 
prihvatanja studije izvodljivosti i idejnog rješenja do 15.01.2027. godine.



(2)  Obavezuje se  JU Kantonalna bolnica Zenica da dostavi  Ministarstvu zdravstva 
konačan  izvještaj  o  namjenskom  utrošku  sredstava  po  prihvatanju  idejnog  projekta,  a 
najkasnije do 30.06.2027. godine.

(3)  Izvještaj  o  namjenskom utrošku  sredstava  obavezno  sadrži  fakturu  dobavljača, 
dokaz o uplati sredstava dobavljaču i izvještaj o ostvarenim učincima za realizovana sredstva.

(4) U slučaju neizvršavanja ugovorenih obaveza u ugovorenim rokovima od strane 
izvršioca  ugovorenih  poslova,  JU  Kantonalna  bolnica  Zenica  je  dužna  odmah  izvijestiti 
Ministarstvo zdravstva.

(5)  U slučaju  nepostupanja  prema stavovima (1)  i  (2)  ovog člana,  JU Kantonalna 
bolnica   Zenica  je  dužna  odobrena  sredstva  uplatiti  u  korist  Budžeta  Zeničko-dobojskog 
kantona.

Član 5.
(Stupanje na snagu)

Ova  odluka  stupa  na  snagu  danom  donošenja  i  bit  će  objavljena  u  „Službenim 
novinama Zeničko-dobojskog kantona“.

Broj: 02-11-19671/26
Datum, 16.10.2026. godine
Zenica

DOSTAVLJENO:
1x Ministarstvo zdravstva,
1x Ministarstvo finansija,
1x JU Kantonalna bolnica Zenica, putem Ministarstva,
1x „Službene novine Zeničko-dobojskog kantona“,
1x a/a.

